
PENILAIAN PENGUSIAAN JANGKA PENDEK MAKMAL DAN

PENCIRIAN UBAH BENTUK KEKAL BITUMEN DAN MASTIK ASFALT

ABSTRAK

Di Malaysia, bentuk retakan permukaan yang paling lazim adalah retakan dari atas
ke bawah sebagai akibat beban berulang dan dipercepatkan oleh penuaan bitumen.
Penuaan juga menyebabkan kegagalan struktur dan fungsi sebuah turapan asfalt.
Menurut piawai makmal antarabangsa (ASTM D2872), penuaan jangka pendek
disimulasikan dengan mengenakan bitumen kepada ujian ketuhar putaran lapisan
nipis (RTFO). Walau bagaimanapun, sebilangan penyelidik melaporkan beberapa
percanggahan antara keputusan yang diperolehi dari RTFO dan penuaan di tapak.
Tesis ini membentangkan prosedur penuaan jangka pendek yang dibangunkan
dengan menggunakan kaedah respon balas permukaan (RSM), untuk menentukan
tempoh penuaan dan suhu yang sesuai yang mewakili penuaan yang berlaku semasa
pengeluaran asfalt di loji campuran asfalt Malaysia. Prosedur pengoptimuman
mencadangkan protokol penuaan dengan mengenakan bitumen kepada suhu 170°C
selama 132 minit yang bersamaan dengan sifat bitumen yang diukur dari tapak.
Tempoh dan suhu penuaan adalah faktor penting yang mempengaruhi sifat fizikal
dan reologi bitumen penuaan jangka pendek. Pencirian reologi menunjukkan bahawa
kelikatan bitumen meningkat dengan peningkatan tahap penuaan dan seterusnya
meningkatkan rintangan ubah bentuk kekal bitumen. Kesan pengukuhan didapati
bergantung kepada jenis bitumen, suhu dan tempoh penuaan, dan suhu ujian.
Lengkung utama reologi bitumen dan mastik asfalt digambarkan menggunakan

Model dua pegas, dua parabola dan satu daspot (2S2P1D). Model ini didapati

